
Siulersuisut ataatsimiinnerannit imaqarniliaq 

pingasunngorneq martsip 7-ani 2018   

Najuupput: Karsten Lyberth-Klausen, Hanne S. Jørgensen, Susanne Christensen, Simon Christiansen, Susanne 

B. Rasmussen, Peter Rømer, Henrik E. Nielsen, Christel Lund Bøjler aamma Malene Vahl Rasmussen 

Najuussinnaanatik nalunaarsimapput: Henrik Sørensen, Jens Korneliussen, Susanne Christensen aamma  Lars 

Kristian Kruse.  

 

1) Oqaluuserisassat akuerineqarneri 

Oqaluuserisassat akuerineqarput. 

 

2) Kingullermik ataatsimiinnerup kingorna pisut 

a. GE-p inuutissarsiutinut ataatsimiititaa – AU-tut, niuernermut ilinniakkamut tunngasoq  

KLK-p tusarsimavaa inuutissarsiornermik ataatsimiititap niuernermik ilinniagaq AU-tut inger-

lanneqarluni aallartinnissaa pitsaasutut isigineqartoq. Ilinniakkatut aallartissaaq, pikkorissar-

nerunngitsutut.  

 

Siulersuisut taanna tunulequtaralugu akueraat, taamaattumik CAK ilinniagaq piareersarlugu 

ingerlaqqissinnaasoq, taxameterilu atorlugu aaqqissuussinissaq pillugu Pisortaqarfimmik 

oqaloqatigiinneq aallartillugu 

 

3) Aningaasaqarnerup killiffianik misissuineq: 

 

a. CAK-mi missingersuutit 2017-imi kvartalit aappaannut tunngasut killiffiinik misissuineq 

aamma ingerlatsinermut naatsorsuutit 2017-imoortut kukkunersiorneqanngitsut akueri-

neqarneri.   

Allataq: CAK-mi kukkunersiuineq aprilimi ingerlanneqassasoq pilersaarutaavoq, CAK-

mullu ingerlatsinermut naatsorsuutit kukkunersiuisullu oqaaseqataat aatsaat majimi ata-

atsimiinnermi saqqummiunneqarsinnaapput.  

 

Tak. ilanngussaq.   

 

HEN-ip missingersuutit killiffiat 2017-ip affaanut kingullermut tunngasoq saqqummiuppaa.  

Missingersuutit killiffiinik misissuineq kisitsisinit XAL/IRIS-imeersunit pivoq, naatsorsuutillu 

matunerat aammalu kukkunersiuineq  Deloitte suleqatigalugu aprilimi ingerlanneqassapput. 

Amigartoorutit annertuut annikinnerusunngortinneqarsimapput. Pisortaqarfiup naatsor-

suutigaa 632.000 kr. missaanni annertussuseqalissasut. 2018-imut ilimagineqarpoq isertitat 

3 mio. kr.-inik qaffassasut aningaasartuutillu 1 mio. kr. miss. appartinneqarlutik.  

KTI-misut sap.ak. atuarfiusut amerlatigisimapput, Pisortaqarfiullu tamanna akuerisimavaa. 

2018-imi sap. ak. atuarfiusut allannguuteqarnissaat ilimagineqanngilaq.  

GUX immikkut aningaasaliissutinik kr. 341.000 tunineqarsimavoq, iluarsaaqqiinermut suli-

aqarnermi atugassatut naatsorsuutigineqartunik.     

 

Siulersuisut missingersuutit killiffiinik misissuineq tusaatissatut tiguaat.  

 

b. NINuuk-mi missingersuutit 2017-imi kvartalit aappaannut tunngasut killiffiinik misissuineq 

aamma ingerlatsinermut naatsorsuutit kukkunersiuisullu oqaaseqaataasa 2017-imoortut 

akuerineqarneri.   

Tak. ilanngussaq.  

CLB-p missingersuutit killiiffiinik misissuineq 2017-imi kvartalit aappaannut tunngasoq 

saqqummiuppaa.   Missingersuutit killiffiata takutippaa NiNuuk pitsaasumik aningaasatigut 

ingerlasoq, aammalu illuartinneqarsimasut 2,5 mio. kr.-nik nalillit tamaasa atorsinnaallugit. 

Ukiumi uani systemimi teknikikkut kukkuneqarsimavoq, Pisortatut Ilisimatusarfiup naatsor-

suutaanut sunniuteqarsimasumik, tassa Pisortatut Ilisimatusarfik amigartooruteqartutut isik-

koqarsimavoq naak sinneqartooraluarluni. Tamannali ilinniarfiup ataatsimoortumik ani-

ngaasaqarneranut sunniuteqanngilaq, kr. 2.661.238 ingerlatsinermi sinneqartoorutaammat.  

Deloittep systemimi kukkuneq ingerlatsinermi naatsorsuutini aammalu kukkunersiuisutut 

oqaaseqaammini immikkut allaaserisimavaa.  

 

Siulersuisut missingersuutit killiffiinik misissuineq akuersissutigaat.    

  

 Aqutsisut naatsorsuutit saqqummiunnerannut uppernarsaataat saqummiunneqarpoq akuer-

sissutigineqarlunilu.  

  

Siulersuisut taanna tusaatissatut tiguaat.  

 

 Ukiunut siusinnerusunut sanilliullugu Deloitte allaanerusumik ingerlatsinermut naatsor-

suutinut tunngasumik allakkiorsimavoq kukkunersiuinivimmut assersuunneqarsinnaasumik 

ingerlatsinermut kukkunersiuinerunngitsumik.  

Deloittemiit oqaatigineqarpoq, kukkunersiuineq nalorninartunik nassaassaqanngitsoq. 

Aqutsisut nalunaarutaanni systemimi teknikikkut kukkuneqarnera allaaserineqarpoq, tassani 

Ilinniartitaanermut Pisortaqarfik aamma DCR isumaqatigineqarani, aamma naatsorsuutinik 

saqqummiinermut sunniuteqarani. Ingerlatsinermut naatsorsuutit inernerata takutippaa kr. 

2.662.328-inik sinneqartooruteqartoq, taakkunannga 2,5 mio. kr. illuartinneqarlutik.  

 

 Siulersuisut ingerlatsinermut naatsorsuutit akuersissutigaat atsiorlugillu.  

  

 Deloittep kukkunersiuinermini immikkut malugeqqusai inassutaalu misissuataarneqarput, 

taakkulu Deloittep kukkunersiuinerani immikkut uparuagassanik nalorninartunilluunniit 

soqarani.  

”Siulersuisut ingerlatsinermi naatsorsutit ilusiisut ilillugit akuersissutigippagit, Deloittemiit 

kukkunersiuinermi immikkut nalorninartoqanngitsutut nalunaarsorneqassapput, kisianni 

naatsorsuutit qanoq atorneqarnissaannut pisussaaffeqarnermut tunngasunik ilassutitut 

nalunaarutitaqarlutik aamma kukkunersiuinermi malitassat atuuttut malillugit kukkunersior-

neqarsimanerat pillugu allassimasoqarluni.”  

  

Qupperneq 23-mi kukkuneq naqqinneqassaaq ”…ukioq aallartippoq…” (kisitsisit 2018 

aamma 2,5 mio. kr. naqqinneqassapput). Ilinniarfimmi pisortap Deloitte taassuminnga nalu-

naarfigissavaa.  

 

 Siulersuisut kukkunersiusut nalunaarutaat akuersissutigaat atsiorlugulu.    

    

 Siulersuisut kissaatigaat, ilinniarfinni pisortat marluullutik siunissami missingersuutit killif-

fiinik misissuinerit allallu aningaasaqarnermut tunngasut siulersuisut ataatsimiinnerini 

PPT-kkut saqqummiuttassagaat.  

 

4) Oqaluuserisassat aalajangiiffigisassat:  

 

a. Ilinniakkap nutaap NI-1-ip akuersissutigineqarnera   

Ilinniagaq allakkatigut siulersuisunut tusarniaaffigineqarnikuuvoq. Ilinniarfimmi Pisortap 

maanna Pisortaqarfik ilinniakkami qaffasissutsit A, B aamma C inuutissarsiutinik ilinniakkat 

inatsisaannut tunngatillugu qanoq paasineqassanersut pillugit attaveqarfigaa. Isumaqatigi-

ittoqarpat ilinniarfik akuersissummik allagarsissaaq.  

 

Siulersuisut ilisimatitsissut tusaatissatut tiguaat.  

 

b. TNI18-mik ilinniakkap aaqqissuuteqqitap akuersissutigineqarnera.  

Tak. inassutitut ilanngussaq.   

 

Siulersuisut akuersissutigaat, ilinniakkami TNI18-imi  ilinniarnertuunngorniartut atuagas-

saannut pilersaaarutit periarfissani malinneqassasut, tassani ilinniarnertuunngorniarnermi 

ilinniakkanut sanilliunneqarsinnaaneq qulakkeerneqarluni, aammalu ilinniakkap taamatut 

akuerineqarneranik siunissami kinguneqarsinnaasunngorlugu.    

 

c. JUSA-p ilinniakkatut aaqqissuuteqqitap akuersissutigineqarnera  

Tak. inassutitut ilanngussaq.  

Kukkunerit ataasiakkaat Pisortaqarfimmut nassiunneqannginerini aaqqinneqassapput.  

 

Siulersuisut JUSA-mut allannguutissatut siunnersuutit akuersissutigaat.  

 

d. Kalaallit Nunaanni Inuutissarsiutinut ilisimatusarfissap pilersinniarneqarnerata ingerlan-

era   

Tak. inassut ilanngussaq. Ingerlaneranut tunngasumik itinerusumik oqallinneq killiffialu 

siulersuisut septemberimi ataatsimiinnissaanni saqqummiunneqarumaarpoq.  

 

Taassuma ingerlaneranut tunngasumik allaaserisaq sqqummiunneqartoq siulersuisut isu-

maqatigaat, aammalu isumaqatigiissutigalugu suliassaq sukkasuumik suliarineqalissasoq 

2019-imi aallartissinnaanissaa qulakkeerniarlugu. 

 

Siulersuisut Kalaallit Nunaanni Inuutissarsiutinut tunngasunik ilisimatusarfissap pilersinniar-

neranik suliaq tusaatissatut tiguaat.  

 

e. Ilinniarfiit nittartakkaminnut tunngasunik politikkiat pillugu oqallinneq 

Siulersuisunut ilaasortamit kissaatigineqarpoq ilinniarfiit nittartagaat nutarsarneqassasut 

ilinniartut, ilinniartitsisut, suliffeqarfiit allallu soqutiginnittut atorfissaqartitaannik paasis-

sutissanik pisariaqartunik imaqalersillugit. 

Suliffeqarfiup ilusaasa, sumiiffiisa, ilinniarfiillu allaaserineqarnerisa ikkunneqarnissaat 

kissaatigineqarput.  

Siulersuisut aalajangerput ilinniarfiit tamarmik nittartakkaminnut malittarisassanik sanas-

sasut septemberimi siulersuisut ataatsimiinnissaannut saqqummiunneqartussanik.  

 

f. Serviceøkonom-itut ilinniakkap aaqqissuuteqqinnerata akuersissutigineqarnera  

Siulersuisut saqqummiunneqartumut uparuagassaqanngillat, suliareqqinneqarnissaalu 

akueralugu, kisiannilu piumasaralugu ilinniakkap aaqqissuunneqarnera naammasseriarpat 

allaganngorlugu siulersuisunut tusarniutigineqassasoq.  

 

Siulersuisut suliap ingerlaqqinnissaa  ilinniakkallu allakkatigut tusarniutigineqarnissaa  

akueraat.   

 

g. CAK-mi Confucius Institut  (imm. 5.d-miit nuutaq)  

CAK kinamiunut neqeroorutissaqanngilaq, ilinniarnertuunngorniarfimmi kineserisut ilinniar-

titsisoqarneq ajormat, atuarfimmiissagunillu atuarfimmi init atornerinut akiliisassallutik. 

HEN-ip Kim Dahl kommunemeersoq suleqatigiinneq pillugu oqaloqatigisimavaa, aamma 

kommune suleqatigiinnissamut neqeroorutissarsuaqanngilaq.   

 

Pisortaqarfiup suna kissaatigineraa  HEN-ip aperiniarpaa. 

KLK-p uparuarpaa Pisortaqarfik aallaqqaataaniilli nalunaarsimasoq, taamaammat suliamut 

soqutiginnittoqanngilaq.  

 

Siulersuisut HEN qinnuigaat kommune oqaloqatigeqqullugu ilisimatillugillu CAK pineqartup 

ingerlateqqinnissaanut  soqutiginninngitsoq.  

 

Siulersuisut nalilerpaat, suleqatigiinneq ilinniarfimmut soqutiginaateqanngitsoq, inassuti-

galugulu suleqatigiinnissaq soqutigineeruttoq aamma CAK siunertamut peqataaniarneri-

galuaminit tunuassasoq.   

h. U18 nerisarfiup atuutsileqqinnissaa (imm. 5.a-mit nuutaq)  

Nerisarfiup ingerlanneqarneranut atasumik CAK-miit kissaatigineqarpoq nerisarfik 

ilinniartunut 18-it inorlugit ukiulinnut ammaqqinneqassasoq, taakku nerisaqarnerat ajornar-

torsiutaammat.  

 

Siulersuisut aalajangerput, CAK-miit nerisarfeqaqqilernissap qanoq akeqarnissaa misissussa-

gaa siulersuisunullu saqqummiullugu. Atuarfiup ingerlanneqarnerata iluani  aningaasassa-

qanngilaq, taamaattumik Pisortaqarfik aningaasaqarneq pillugu aperisariaqassaaq.  

 

5) Ilisimatitsissutit:  

a. CAK-mi aamma NI Nuuk-mi perorsaanermut tunngasunik suliaqarneq.  

CAK-p rektoriata perorsaanermut suliniutaasut killiffiilu oqaasiinnartigut saqqummiuppai 

(tak. ilanngussaq, suliap allaaserineqarneri)   

SBR-ip NiNuummi Erasmus-projektip killiffia oqaasiinnartigut saqqummiuppaa. Suleqataa-

sut Nuummut tikissapput Nuummiissallutillu oktoberip 22-aniit 28-ata tungaanut.  

 

Ilinniarfinni suliniutit assigiinngitsut eqqartorneqarput, aammalu suut suliat ingerlateqqin-

neqarnersut. Iliuusissat pillugit  augustimi eqqartuisoqalerpat qaqeqqinneqassaaq.  

 

Ilanngussaq 1 U18-nerisarfik oqaluuserisassanut aalajangigassanut ilanngullugu 4.h-

nngorlugu nuunneqassaaq.  

 

b. Ilinniartut sungiusartullu atorfinitsinnerini inuiaqatigiinni akisussaaqataaneq pillugu 

inatsisissap killiffia 

Qinersineq peqqutigalugu inatsisissaq atorunnaarpoq, nutaamillu saqqummiuttariaqarluni, 

Naalakkersuisup tapersissappagu. Taamaassaappat suliaq aallaqqaataaniit aallarteqqittari-

aqassaaq.  

 

c. Ilinniarnerit aaqqissuuteqqinnerisa aallartinnerat.   

Suleqatigiissitanik aallartitsisoqarpoq, ilinniarfiit ilaat ilaasortassanik toqqaanissaminnut 

aggersarneqarlutik. Ilisimatitsissutinik imaluunniit allatut suliap sumut killinneranut paasis-

sutissanik atuarfinnut tunniussisoqarsimanngilaq. Naatsorsuutigineqarpoq ilinniarfinni 

pisortat aamma siulersuisuni siulittaasut maajip naanerani suliap sumut killineranik ilisima-

tinneqarumaartut.  

 

Siulersuisut ilisimatitsineq tusaatissatut tiguaat.  

 

d. CAK-mi Confucius Institut pillugu 

Oqaluuserisassanut aalajangiiffigisassanut nuunneqarpoq 4.g-inngorlugu. 

 

6) Siulittaasumiit ilisimatitsissutit  

Atuarfiit misissussavaat Imigassaq pillugu inatsimmi nutaami aalajangersakkatmalinneqar-

nersut (Imigassaq pillugu politikkimi allassimasut). 

KLK- p ilisimatitsissutigaa ajornartorsiut atuarfiit ataasiakkaat nalaannikuusaat, tassalu ilinni-

artut (lærling-it) svendebrevemik (ilinnarsimanermut uppernarsaammik) pisinnaaneq 

ajortut, Dk-imi ilinniakkanut tunngasunik ataatsimiititaq  (fagudvalgi) isumaqarmat Kalaallit 

Nunaanni atuarfiit taamaaliortussaanngitsut. 

Atuarfiit tamaaliorsinnaanngillat, ilinniarneq qimallugu ilinniarnerunngimmat, ilinniarnerulli 

ilaa Danmarkimi ingerlanneqartarluni.  Ajornartorsiutip qanoq aaqqiiffiginissaa suli nas-

saarinqanngilaq.  

  

7) Ilinniarfinni pisortanit ilisimatitsissutit 

a. CAK 

HEN-ip aqutsisut nalunaarutaat 29. novemberimiit 2017 martsip arfernannut 2018 

tunngasoq saqqummiuppaa (takuuk ilanngussaq). 

 

b. NI Nuuk 

CLB-ip aqutsisut nalunaarutaa  29.novemberimiit 2017 martsip 7-anut 2018 tunngasoq 

saqqummiuppaa (takuuk ilanngussaq). 

 

Pisortaqarfimmiit NiNuup illoqarfimmut allamut nuunneqannginnissaanut tunngasoq aam-

malu CAK-mi ilinniakkat suut ineriartortinneqassanersut pillugit allagarsiaq, assersuutigalugu 

IT, ilanngullugu oqaluuserineqarput.  

Siulersuisut isumaqatigiipput ilinniarfiit fagit sammisatik pingaartissagaat, fagillu neqerooru-

taasut ineriartortissallugit. Ilinniarfiit ilisarnaatannut tunngasut iliuusissat pillugit sam-

misaqarnerni augustimi pisussani sammineqassapput, atuarfiit ataasiakkaat anguniagaannut 

siunertaannullu tunngasumik inassummut, siulersuisut saqqummiussassaannut, tunngavius-

sallutik.  

 

 

8) Sulisuniit ilisimatitsissutit 

a. CAK 

PR-ip ilisimatitsissutigaa ilinniarfimmi sipaarniutaasunut tunngasut annernartumik attuisi-

masut,  sulisullu assut qatsussisimasut. Unitsittariaqarput. Aamma eqqiaasoqartannginnera 

ajornartorsiutaavoq, aammalu taanna ukiumi aggersumi atuarfimmit allanngortinneqartari-

aqartoq piumasaralugu.  

 

b. NI Nuuk 

Sulisuniit ilisimatitsissuteqartoqanngilaq. 

 

9) Ilinniartuniit ilisimatitsissutit  

a. CAK 

(Ilinniartut siunnersoqatigiivisa sinniisissaannik suli toqqaasoqanngilaq)  

 

b. NI Nuuk 

MVR-ip ilisimatitsissutigaa ukiumoortumik nalliuttorsiortoqarsimasoq, kisianni torersaanis-

samut inussaaleqisimallutik.  

Qinnuteqarnissap killinga ullunik tallimanik sioqqullugu  ulloqeqqasiorneq iluatsillugu ilinni-

artoqatiminnik AU-mi suut periarfissaasut pillugit paasisitsiniaasimapput.  

Skemaliorneq ajornartorsiortitsisimavoq. Tassa qalleraattumik pilersaarusiortoqarsimam-

mat, ilinniartitsissutit ilinniartitsisullu eqqarsaatigalugit. Ilinniartitsisunut nakkutilliisunut 

maalaarummik nassiussisoqarsimavoq.  

 

10) Tulliani siulersuisut ataatsimiinnissaata piffissalernera  

a. Ileqquusumik aappassaannik siulersuisut ataatsimiinnerat Qaqortumi 2. maj 2018 pissaaq.  

b. Ulloq ataatsimiinnissarlu aalajangiusimaneqarput. 

c. Ileqquussumik pingajussaannik siulersuisut ataatsimiinnissaata ulluata allanngortinnissaa  

HEN-ip kissaatigaa septemberimi ataatsimiinnissap nuunneqarnissaa, sulinngiffeqarnissaq 

peqqutigalugu.  Ataatsimiiffissaq nutaaq 3. september 2018 Nuummi pisussanngorlugu 

aalaangiunneqarpoq.  

Iliuusissanik pilersaarusiornissaq 20. aamma 21. august 2018 pissasut aalajngiusimaneqar-

poq.   

 

11) Siulersuisut aalajangigaat avammut nalunaarutigineqartussat  

NI-1 ilinniakkatut aaqqissuussaq Pisortaqarfimmut akuerisassanngorlugu nassiunneqassaaq  

TNI18 ilinniakkatut aaqqissuussaq Pisortaqarfimmut akuerisassanngorlugu nassiunneqassaaq  

JUSA-p ilinniakkatut aaqqissuussaanera kingunilimmik aaqqiissuteqarfigeriarlugu Pisortaqarfimmut 

akuerisassanngorlugu nassiunneqassaaq  

Serviceøkonom-itut ilinniagaq tusarniaaffigalugu siulersuisunut nassiunneqassaaq  

Kommune Kujalleq suliniut Confucius pillugu aalajangiinermik ilisimatinneqassaaq   

 

12) Tamalaat  

HSJ: sulisut naapillugit pitsaassagaluarpoq.   

Siulersuisut tulliani ataatsimiinnissaannik CAK aamma NiNuummi sulisut ullup qeqqasiornerup nal-

aani naapinnissaat aaqqissuunneqassaaq.  

 

HSJ: Pitsaassagaluarpoq ataatsimiinnissamut atortussat assigiiaartumik ilusilersorneqartuuppata, 

inassutitut allakkiat oqaluuserisassanut tunngasut ilanngullugit.  

Siunissami aamma CAK-p oqaluuserisassaataannut inassutitut allakkiortoqartalissaaq, aamma 

oqaluuserisassat ilanngussanut il.il. naleqquttumik paasiuminarnerusunngorlugit suliarineqatalissal-

lutik.  

KLK: Ilinniartut ilaanniit ombudsmandimut maalaartoqarsimavoq, taassumalu suliassaq siulersuis-

unut suliassanngorlugu ingerlateqqissimavaa. KLK-p naammagittaalliut akissuteqarfigissavaa om-

budsmandilu allakkap assilineranik ilisimatillugu.  

Imaqarniliaq allakkatigut tusarniaareernermi akuerineqarpoq ulloq 30. april 2018 

 

 

Karsten Lyberth-Klausen   Hanne Sparholt Jørgensen 

Siulersuisuni siulittasoq   Siulittaasup tullia  

 

 

 

Henrik Sørensen    Susanne Christensen 

Siulersuisuni ilaasortaq    Siulersuisuni ilaasortaq 

 

 

 

Simon Christiansen    Jens Korneliussen 

Siulersuisuni ilaasortaq   Siulersuisuni ilaasortaq 

 

 

 

Peter Magnussen    Malene Vahl Rasmussen 

Siulersuisuni ilaasortaq   Ilinniartut ilaasortaatitaat  

 

 

 

Susanne B. Rasmussen   Peter Rømer 

Sulisut ilaasortaatitaat    Sulisut ilaasortaatitaat 

 

 

 

Christel Lund Bøjler    Henrik Ebbe Nielsen 

Pisortaaneq, NiNuuk    Pisortaaneq, CAK 

 

 


